Nafarroako Parlamentuko Mahaiak, 2010eko otsailaren 22an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ana Figueras Castellano andreak aurkeztutako galdera, Integratic proiektua baliatu duten zentroei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2010eko otsailaren 22an

Lehendakaria: Elena Torres Miranda

GALDERAREN TESTUA

Izquierda Unida de Navarra-Nafarroako Ezker Batua foru parlamentarien elkarteko foru parlamentari Ana Figueras Castellano andreak, Legebiltzarreko Erregelamenduan ezarritakoaren babesean, honako galdera hau egin dio Nafarroako Gobernuko Hezkuntza Departamentuari, idatziz erantzun dezan:

2009ko irailean, honela zioen foru erkidegoko egunkari baten izenburuak: “Lehen Hezkuntzako 5. eta 6. mailako ia 800 ikaslek ordenagailu txikiak erabiliko dituzte ikasgelan. Oraingoz 19 ikastetxe dira beharrezko materiala dutenak, baina, urtarriletik aurrera, beste 31k ere izanen dute”.

Hori dela eta, galdera hauei idatzizko erantzuna ematea eskatzen dugu:

Otsailera arte, zenbat ikastetxetan aplikatu da Integratic programa?

Nola garatu da esperientzia aitzindari izan diren ikastetxeetan, prestakuntza planari, baliabideen instalazioari eta abarrei dagokienez?

Gobernuak mantentzen al du gaur egun gaitasun digitala ikastetxeetan abian jartzeari buruz zuen aurreikuspena?

Orain arte, Nafarroako Gobernuak jaso al du funts nahikorik Espainiako Gobernutik 5. mailako ikasle bakoitzari ordenagailu bat eman ahal izateko?

